
„Ja, begitoe ia begitoe tapi bagimana loe maoe adjak sakongkol sama dia? Apa dia jang soeka masakin obat kaloe di roemah loe ada orang sakit?“

„Biasanja memang disoeroe dia.“

„Kaloe begitoe gampang; loe boleh djandjiin djoega kasi oewang banjak-banjak sama dia spaia dia djangan sangsi-sangsi lagi.“

„Ah, perkaranja begitoenja si loe taoe beresnja sadja, tapi ratjoen apa kita misti pakeh jang ada paling baek?“

Koetika itoe laloe dibikin pertimbangan boelak-balik oleh itoe doewa kekasih: marika saling ganti pikiran dalem mengoekir berbagi-bagi akal dan damiken djoega barang apa ada jang paling baek boeat binasaken djiwanja Kek-soen, soepaja dja-ngan sampe djadi terlaloe kentara.

Samantara itoe Djamea poelang dengen memba-wa kaen poeti jang dibelih, tapi Soan-nio trima sadja oewang kombalinja dengen tida menanjaken melit-melit lagi, kerna ia poenja pikiran poen sedeng tergoebat dengen laen perkara.

O, manoesia, manoesia!

